
БІЛІМ САЛАСЫ БІЛІКТІЛІКТІ ТАЛАП ЕТЕДІ

         Ө.Жолдасбеков атындағы Студенттер Сарайында Мемлекет басшысы Н.Ә.Назарбаевтың Қазақстан халқына «Қазақстанның үшінші жаңғыруы: жаһандық бәсекеге қабілеттілік» жолдауын талқылауға арналған ҚР Парламенті Парламенті Мәжілісі депутаттарының Алматы қаласының жоғары оқу орындары  мен колледждеріндегі профессорлар-оқытушылар құрамы және студент жастарымен кездесуі  болып өтті. Сондай-ақ кездесуге қатысушылар Елбасының еліміздегі әлеуметтік-экономикалық процестерді реттеуге байланысты билік құрылымдары арасындағы өкілеттіктерді бөлу туралы Үндеуін де қоса талқылады.
          Оқытушы-профессорлар мен студенттер алдында сөз сөйлеген  ҚР Парламенті Мәжілісі Төрағасының орынбасары, ҚР Парламенті Парламенті Мәжілісіндегі  «Нұр Отан» партиясы фракциясының жетекшісі Гүлмира Исимбаева Жолдаудың мән-маңызы мен ерекшелігін айта келіп, бұл құжатта оқу процестеріне IT-білімді енгізу, жаңа индустрияны енгізуде цифрлық технологияны қолдану, қаржылық біліктілікті көтеру, үштілділікті дамыту, тұрғындардың сапалы білім алуына қолжетімділігін қамтамасыз ету мәселелеріне нерекше назар аударылғанын талдап берді.

            «Үшінші жаңғырту кезеңі – Қазақстанның әлемдегі дамыған 30 елдің  қатарына қосылуын экономикалық жағынан қамтамасыз ете отырып, қуатты серпін беретін бағдарлама. Нарықтық кезеңде білім мен біліктілікті шыңдау, кадрлардың сапасын арттыру, инновациялық жаңалықтарды қоғам өзегіне сіңіру, стандарттан тыс тың ойлай білетіндерді алға шығару мүмкіндігі туып отыр, міне енді, осының бәрі біздердің белсенділігімізге байланысты болмақ. Осыған байланысты жоғары оқу бағдарламасына да оң өзгерістер енгізілетіні сөзссіз, жеке тұлғаны қалыптастыру мақсатында өзіндік ерекше пікірмен ойлай алатын, шығармашылық өнімділікке қол жеткізе алатын шәкірттерді тәрбиелеу ісі бірінші кезекте қолға алынуы тиіс. Елдің болашағы – осындай білімді, озық ойлы жастардың қолында,» - деді Г.Исимбаева.

            Өз сөзінде ҚР Парламенті Мәжілісінің депутаты Бекболат Тілеухан әлеуметтік-рухани саладағы дамудың мәселелерін талдап, елді алға апаратын негізгі фактордың бірі – өркендеген мәдениет екенін атап өтті. Студентер мен жастардың рухани жағынан өсуі – елдің өнері мен әдебиетінің де өсуі болып табылмақ, қолға алынып жатқан реформалар тізбегі міндетті түрде мәдени саланы да қамтитыны Елбасы Жолдауында баса айтылды. 

          Жастардың рухани толысуы, үштілділіктің жаппай қолданысқа енгізілуі,  оқу бағдарламаларының халықаралық деңгейдегі үлгімен қайта қаралуы, оқу процестеріне енгізілуі сияқты өзгерістердің қазірдің өзінде қолға алынып жатқанын Әл-Фараби атындағы ҚазҰУ ректоры Ғалымқайыр Мұтанов кеңінен түсіндіріп берді.


Осы күні ҚР Парламенті Мәжілісінің депутаттары Зәуреш Аманжолова мен Әбдіманап Бектұрғанов Алматы қалалық жедел жәрдем ауруханасының конференц-залында медицина қызметкерлерімен кездесу өткізіп, «Қазақстанның үшінші жаңғыруы: жаһандық бәсекеге қабілеттілік» жолдауын насихаттады. 

                 Кездесуге қатысушылардың барлығы да Жолдауды қуаттайтынын білдірді.

